ՏԵՂԵԿԱՆՔ
«Հայաստանի արտահանման ուղղվածություն ունեցող ճյուղերի մրցունակության բարձրացում` արդիականացման և շուկան մատչելի դարձնելու միջոցով, ծրագրի երկրորդ փուլի» նախագծին հավանություն տալու մասին» ՀՀ կառավարության արձանագրային որոշման նախագծի վերաբերյալ ներկայացված առաջարկությունների և դիտողությունների մասին 

	1. 
	ՀՀ Նախագահի աշխատակազմ
	Որոշման նախագծի վերաբերյալ սկզբունքային դիտողություններ և առաջարկություններ չկան:  

	Ընդունվել է ի գիտություն
	

	2.
	ՀՀ ֆինանսների
նախարարություն

01/5-2/25006-16

2016-11-07
	Նախագծի «Ա.1 Մակրոտնտեսական համատեքստ» հատվածի 5-րդ պարբերությունում (էջ 5) նշվում է` «Տնտեսության մի քանի տարվա անկմանը հաջորդում է 2010թ.-ի տնտեսության աճը»: Առաջարկում ենք խմբագրել նախադասությունը, քանի որ ՀՀ-ում տնտեսության անկում արձանագրվել է միայն 2009 թվականին:
	Ընդունվել է
	Ծրագրի նախագծում իրականացվել են համապատասխան փոփոխություններ

	
	
	Նախագծի նույն հատվածում ներկայացվում է, որ «Առևտուրը կազմել է ՀՆԱ-ի մոտ 82.44 տոկոսը, որի գերակշիռ մասը կազմում է ապրանքների ներմուծումը՝ հասնելով ՀՆԱ-ի մոտ 40.5 տոկոսի 2014թ.»: Միաժամանակ ներկայացվում են երկու գծապատկերներ՝ Գծապատկեր 2-ը և 4-ը, որոնց տվյալները հակասում են միմյանց: Այս կապակացությամբ հայտնում ենք, որ համաձայն ՀՀ Ազգային վիճակագրական ծառայության (ԱՎԾ) պաշտոնական վիճակագրության, նշված առևտուրը կամ արտաքին առևտրաշրջանառությունը ինչպես 2014թ., այնպես էլ վերջին տարիներին չի գերազանցել ՀՆԱ-ի 50%-ը: Նույնիսկ ծառայությունների առևտրի ներառման դեպքում այդ ցուցանիշը չի գերազանցում ՀՆԱ-ի 80%-ը: Իսկ Գծապատկեր 2-ը և 4-ը կրկնում են միմյանց և դրանց տվյալներից պարզ է դառնում, որ արտաքին առևտրաշրջանառության նույն ցուցանիշները այդ գծապատկերներում տարբերվում են և չեն համապատասխանում պաշտոնական վիճակագրությանը: Նշվածով պայմանավորված` առաջարկում ենք վերանայել վերոնշյալ տվյալները և Նախագծում ներկայացնել այդ գծապատկերներից միայն մեկը:  
	Ընդունվել է
	Ծրագրի նախագծում իրականացվել են համապատասխան փոփոխություններ

	
	
	Նախագծի «Ա.3 Ազգային հավելյալ արժեքի կառուցվածքը» հատվածում (էջ 9) ներկայացված է ՀՆԱ-ի կառուցվածքը: Մասնավորապես, ներկայացված են 2012 թվականի համար ՀՆԱ-ում արդյունաբերության, ծառայությունների և գյուղատնտեսության համապա​տասխանաբար՝ 37%, 43% և 20% կշիռները: Ըստ ՀՀ ԱՎԾ հրապարակումների տնտեսության հիմնական ճյուղերի մասնաբաժինները ՀՆԱ-ում 2012 թվականին կազմել են արդյունաբերությունը՝ 16.1%, գյուղատնտեսությունը՝ 17.9%, շինարարությունը՝ 11.7%, ծառայությունները՝ 43.5%, զուտ անուղղակի հարկերը՝ 10.7% (աղբյուրը՝ http://armstat.am/am/?nid=263): Ուստի առաջարկում ենք ՀՆԱ-ի կառուցվածքի վերաբերյալ տվյալները համապատասխանեցնել ՀՀ ԱՎԾ-ի տվյալներին:

	Ընդունվել է
	Ծրագրի նախագծում իրականացվել են համապատասխան փոփոխություններ

	
	
	Նախագծի «Ա.3. Ազգային հավելյալ արժեքի կառուցվածքը» բաժնում ներկայացված 2015 թվականի ՀՆԱ-ի կառուցվածքի ցուցանիշներում առաջարկվում է դրանք համապատասխանեցնել ՀՀ ԱՎԾ հրապարակումներին, մասնավորապես՝ արդյունաբերության, գյուղատնտեսության և ծառայությունների ավելացված արժեքների ՀՆԱ-ում կշիռների 27%, 20% և 23% ցուցանիշները փոխարինել համապատասխանաբար 16.2%, 17.3% և 46.4%-ով:
Միևնույն ժամանակ անհրաժեշտ է Նախագծի վերնագրում «Հայաստանի» բառից հետո ավելացնել «Հանրապետություն» բառը:

	Ընդունվել է
	Փոփոխությունները կատարված են

	
	ՀՀ արտաքին գործերի նախարարություն

1111/2126484-16

2016-11-07
	Ի պատասխան Ձեր 2016թ. հոկտեմբերի 28-ի թիվ 01/11.4/8964-16 գրության՝ Միավորված Ազգերի Արդյունաբերական Զարգացման Կազմակերպության (այսուհետ՝ ՄԱԱԶԿ) կողմից ներկայացված՝ «Հայաստանի արտահանմանը միտված արդյունաբերության ճյուղերի մրցունակության բարձրացում արդիականացման և շուկան մատչելի դարձնելու միջոցով. երկրորդ փուլ» ծրագրի նախագծի (այսուհետ՝ Ծրագիր) վերաբերյալ հայտնում ենք, որ Ծրագիրը ՀՀ միջազգային պայմանագրերի մասին» ՀՀ օրենքի իմաստով ՀՀ միջազգային պայմանագիր չհանդիսացող միջազգային բնույթի փաստաթուղթ է, որը կնքվում է ՀՀ կառավարության՝ ի դեմս ՀՀ տնտեսական զարգացման և ներդրումների նախարարության և ՄԱԱԶԿ-ի միջև և, վերջինիս նկատմամբ (Ծրագրի Ը) կետ) կիրառվում են Հայաստանի Հանրապետության կառավարության և Միավորված Ազգերի Կազմակերպության Զարգացման Ծրագրի միջև 1995 թվականի մարտի 8-ին կնքված «Կառավարությանը ցուցաբերված օժանդակության և նրա հետ համագործակցության մասին» համաձայնագրի (այսուհետ` Համաձայնագիր) դրույթները: 
Ելնելով նշվածից՝ հայտնում ենք, որ Ծրագիրն անհրաժեշտ է ներկայացնել ՀՀ կառավարության հավանությանը ՀՀ կառավարության արձանագրային որոշմամբ, որով նաև համապատասխան լիազորություն կտրվի ՀՀ տնտեսական զարգացման և ներդրումների նախարարին այն ստորագրելու համար:
	Ընդունվել է ի գիտություն
	

	
	
	Միաժամանակ, առաջարկում ենք, Ծրագրի ստորագրման համար նախատեսված տեղում ավելացնել՝ «On behalf of the Government of Republic of Aremenia, represented by the Ministry of Economic Development and Investments of the Republic of Armenia» բառերը:
	Ընդունվել է
	Ծրագրի նախագծում իրականացվել են համապատասխան փոփոխություններ

	
	ՀՀ արդարադատության նախարարություն

01/14/13936-16

2016-11-01
	Ուշադրություն ենք հրավիրում այն հանգամանքի վրա, որ նախագծի ողջ տեքստում «Հայաստանի» բառից հետո անհրաժեշտ է ավելացնել «Հանրապետության» բառը, ինչպես նաև «ՀՀ էկոնոմիկայի նախարարությունն է» բառերը փոխարինել «ՀՀ տնտեսական զարգացման և բարեփոխումների նախարարությունն է» բառերով:
	
	

	
	ՀՀ տնտեսական զարգացման և ներդրումների նախարարություն
	առաջարկում ենք Ծրագրի 2-րդ փուլի նախագծում ներառել հետևյալ առաջարկությունները.

1. Ծրագրային ուղղություններին առնչվող յուրաքանչյուր փոփոխություն, շտկում և ուղղում իրականացվում է Խորհրդատվական խորհուրդի համաձայնությամբ:

2. Ծրագրի փորձագիտական խմբի ղեկավարն առաջարկություն է ներկայացնում Խորհրդատվական Խորհրդին` ըստ անհրաժեշտության Ծրագրային ուղղություններին առնչվող յուրաքանչյուր փոփոխություն, շտկում և ուղղում իրականացնելու համար:

3. Դիտարկել էլեկտրոնային պորտալի ստեղծման հնարավորությունները:

	Ընդունվել է
	Ծրագրի նախագծում իրականացվել են համապատասխան փոփոխություններ

	
	ՀՀ միջազգային տնտեսական ինտեգրման և բարեփոխումների նախարարություն 

01/06/3768-16

2016-11-14

	ՄԱԿ-ի Արդյունաբերական Զարգացման Կազմակերպության կողմից ներկայացված «Հայաստանի արտահանման ուղղվածություն ունեցող ճյուղերի մրցունակության բարձրացում արդիականացման և շուկան մատչելի դարձնելու միջոցով» Ծրագրի երկրորդ փուլի նախագծի վերաբերյալ դիտողություններ և առարկություններ չունենք:
	Ընդունվել է ի գիտություն
	


